
BERNSTEIN, Richard: Filosofia y democracia: John Dewey, Herder, col.
Pensamiento Herder, Barcelona, 2010, 300p.

Co titulo de Filosofia y democracia: Jobn Dewey, chega a nos a tradu-
cion das lecturas que Richard Bernstein ten realizado sobre o filésofo prag-
matista mais influente no pensamento americano do século XX. O libro
consta de introduciéon e 14 capitulos divididos en duas partes. A primeira
parte, de doce capitulos, é unha traducién da obra de Bernstein titulada
Jobn Dewey, publicada en 1966. A segunda parte, conformada polos capi-
tulos trece e catorce, completa a vision filosofica da obra de Dewey a través
de dous ensaios de Bernstein sobre a concepcion deweyana da democracia
e publicados en dous libros diferentes.

A obra comeza cunha brillante introducion, titulada “Derivas pragma-
tistas”, do editor Ramon del Castillo, na que presenta a traxectoria filosofi-
ca e profesional de Richard Bernstein, asemade reconstrue a situacién pola
que pasou a lectura de Bernstein da obra de John Dewey, dende o periodo
da stia tese doutoral de 1958 titulada, John Dewey’s Metaphysis of Expe-
rience, ata o seu derradeiro libro The Pragmatic Turn (2010).

A primeira parte consta de prefacio e doce capitulos, e é unha excelen-
te introducion ao pensamento e a filosofia de John Dewey, mais breve ca
realizada por Sidney Hook no seu libro John Dewey. An Intellectual Por-
trait de 1995, mais igualmente interesante, xa que aporta unha perspectiva
diferente 4 do famoso discipulo de Dewey. Esta primeira parte do libro foi
unha importante obra divulgativa do pensamento de Dewey e neste volume
preséntase como unha introducién ao seu pensamento. Na segunda parte
recOllense dous ensaios de Bernstein, o primeiro, “John Dewey en torno a
la democracia: una tarea por delante”, o cal é un capitulo do seu libro ti-
tulado Perfiles filosoficos. Ensayos a la manera pragmadtica de 1986 que na

presente edicion se corresponde co capitulo 13, esta obra, segundo o editor,
serfa intermedia entre ddas concepcions bernstenianas de Dewey. O segun-
do ensaio, “Una visién de la democracia radical”, forma parte dun libro
recentemente publicado en inglés titulado The Pagmatic Turn e que nesta
edicion se presenta como capitulo 14.

Ao longo desta obra faise patente que, segundo Bernstein, o compromiso
primordial da filosofia de Dewey non é descubrir e verificar verdades sen6n
entender o seu significado. Na opinién de Bernstein, Dewey entende a filo-
sofia como unha critica das criticas, é dicir, unha maneira de comprender,
avaliar e enfrontarse con conflitos especificos, no seu caso, os da sociedade
democratica estadounidense. En relacion con esta concepciéon deweyana da
filosofia, para Bernstein, a filosofia primeira de Dewey esta enormemente
influenciada por Hegel e se a acabou por abandonar foi debido ao seu com-
promiso co concepto de experiencia. Este resulta esencial para comprender
a vision filosofica de John Dewey como critica.

Asi pois, neste libro Bernstein presenta no capitulo 4 a critica de Dewey
ao concepto de experiencia en Grecia, no empirismo britanico e na filosofia
do século XIX, e dedica o capitulo 5 4 temadtica da experiencia, posto que,
a esencia da filosofia de Dewey a constittie a sua reconstrucion da nocion
de experiencia, a través da cal remata por formular un novo empirismo. O
outro concepto importante no pensamento de Dewey é o de natureza, que é
presentada como un proceso de procesos, e que para o comprender compre
entender non sé o intricado concepto de transaccion, ao que Bernstein de-
dica o capitulo 6, senon tamén o concepto de calidade inmediata, analizado
no capitulo 7. Son estes tres capitulos, ao noso entender, os que constitien
a cerna fundamental da obra. Pero igualmente, outro concepto base do
pensamento de Dewey, segundo Bernstein, é o de “organismo interactivo”,
xa que Dewey formula unha via media entre o pluralismo atomista e o
monismo, e esta concibe a experiencia como “algo que consiste nunha plu-
ralidade de coordinacions organicas que se interpretan”.

Unha vez analizados e explicados estes conceptos, Bernstein dedica o ca-
pitulo 8 ao estudo da loxica ou teoria da investigacion. Para el, esta é tanto
descritiva coma prescritiva ou normativa; a peculiaridade do caracter pres-
critivo da léxica vén dado porque as normas e parametros que constitien
a dimension normativa da loxica non son formas a priori, sendn que estes
principios poden ser refinados, modificados e incluso abandonados porque
a propia investigacion é un proceso autocorrectivo. O capitulo remata cun-
ha andlise e comentario dos estadios do proceso de investigacion e céntrase
no concepto deweyano de situacion.

Os tres capitulos seguintes os dedica Bernstein ao tema central da filoso-
fia de John Dewey, é dicir, 4 superacion dos diferentes dualismos que mar-
caron o devir da filosofia e, en concreto, ao dualismo entre teoria e practica
ou entre ciencia e valoracion que, segundo el, é o causante da principal crise
do noso tempo. En opinién de Bernstein, Dewey cria, xa que logo, que a
principal funcién da filosofia actual consiste en propiciar a unién de cien-
cia, ética e filosofia social. Para solucionar este problema propuxo a aplica-
ciéon do método cientifico 4 totalidade dos problemas humanos e sociais. E
isto era posibel unha vez que Darwin conseguira aplicar o método cientifico
ao mundo orgdnico de animais e plantas. Porén, Dewey non pensaba que
puidésemos conseguir unha ciencia da ética more bioldxico ou fisico, por
exemplo, que permitira unha ciencia obxectiva da ética, senén que, mais
ben, as nosas deliberacions poden impregnarse dun espirito cientifico e ser
efectivas se os habitos, as disposicions e as habilidades requiridos pola in-
telixencia son promovidos e desenvolvidos na nosa vida social. Velai, se-
gundo Dewey, a tarefa principal da educacion, o mdis importante medio de
accion social. Por todo iso, Richard Bernstein analiza tamén a concepcion
de Dewey da sociedade, seguida da presentacion do problematico concepto
de individuo, e das nocidns do artistico, o estético e o relixioso.

Finalmente, salientar o dltimo capitulo desta primeira parte (capitulo
12), pois nel Bernstein critica o pensamento de John Dewey, contrapofén-
doo as catro correntes filos6ficas mais influentes ata mediados do século
XX: positivismo loxico, filosofia analitica, existencialismo e fenomenoloxia
ou metafisica especulativa; o que nos permite enxergar o auténtico talle do
pensamento de John Dewey en comparacion con estas potentes correntes fi-
losoéficas. E non o fai dende unha posicion apoloxética, senén que descubre
as fallas e debilidades do pensamento deweyano como son: o seu fracaso
na elaboracion sistematica e a explicacion polo mitdo da sua fértil e ampla
perspectiva filosofica, a sia débil analise do eu, a stia ambigiiidade e falta de
claridade nos conceptos de calidade e continuidade —claves na sua filosofia
e cerna do seu naturalismo— e, finalmente, o seu fallo en desenvolver os
seus principios psicoléxicos subxacentes.

A segunda parte, formada polos capitulos 13 e 14 resulta un pouco rei-
terativa ao centrarse os dous capitulos na reflexion que Dewey fixo sobre
a democracia, os seus inimigos e as suas contradicions internas. Bernstein
utiliza para esta andlise case os mesmos textos, nos que algunhas pasaxes e
citas son idénticas; non obstante, resultan complementarios e clarificadores.
Nesta parte do libro, Bernstein sinala que para Dewey, igual que para Tho-
mas Jefferson, a democracia é un ideal moral, unha maneira persoal na que

un individuo vive a vida e que se converte en realidade cando é practicada
decotio.

O problema clave no pensamento de John Dewey, segundo o presenta
Bernstein, é o problema da practica (praxe) humana e a sta cuestion cen-
tral é que a democracia é un ethos (Sittlichkeit), unha forma ética de vida,
a da vida comunitaria en si mesma; pero no canto de pér como paradigma
de vida comunitaria a polis grega, que xa non pode servir nas sociedades
modernas industrializadas, Dewey substitie este modelo polo da escola.
Velai o problema de que a democracia leve inevitabelmente a Dewey a unha
reflexion sobre a planificacion e a reforma da educacion.

Por conseguinte, segundo Bernstein, John Dewey optixose tanto ao ethos
aristocratico de Platon coma ao “realismo democratico” de W. Lippman;
a sua fe democratica consistia en que todo ser humano, o home comun,
ten responsabilidade e iniciativa persoal e son os cidadans, non os exper-
tos (aristoi ou intelligentsia) os que deben de decidir sempre. Ademais, en
opinién de Bernstein, John Dewey centrouse mdis nos inimigos internos da
democracia capaces de socavar as condicions que a fixeron florecer, que nos
seus tradicionais inimigos externos —os totalitarismos de dereita e esquer-
da. Asi pois, Dewey criticou ferreamente tanto a teoria do contrato social,
que fai dos seres humanos atomos non-sociais illados, coma a ameaza da
mentalidade empresarial, representada pola ideoloxia do laissez faire, que
lexitimou, mediante un vello individualismo e liberalismo, practicas que
minaban e manipulaban a vida comunal.

John Dewey, como é cofiecido, sospeitaba dos dualismos, as dicotomias
e as oposicions binarias que dominaron a filosofia moderna como, por
exemplo, a escision entre ciencia e praxe, a oposicion entre os que defenden
que a politica democratica require de conflitos e aqueloutros que salientan
o consenso democratico e a oposicion entre o individualismo liberal e o co-
lectivismo. E, como di R. Bernstein, a stia resposta é unha via media, coma
sempre.

Bernstein destaca no libro que para Dewey o individualismo non é un
punto de partida como defenden os “pseudoliberais” partidarios dun ris-
peto laissez faire, senén o resultado dunha practica politica que ten unha
devastadora consecuencia: a transformacion do home en masa. Dewey, en
opini6on de Bernstein, combateu con enerxia este dualismo entre liberalismo
e colectivismo, porque pensaba que era una falsa oposicion froito dun erro,
xa que non eran incompatibeis, senon que, segundo a teoria do organismo
social que defendeu como hegeliano, o todo vive realmente en cada indi-
viduo, os seres humanos s6 o son no seo de relacidons intrinsecas con
outros seres humanos, € dicir, que son esencialmente sociais. Mais, segundo

Bernstein, unha vez que o pensamento de Dewey foi evolucionando do he-
gelianismo ao darwinismo, este abandonou a sta confianza, por problema-
tico, no concepto de “organismo social”, xa que comportaba consecuencias
antidemocriticas, e considerou que o conflito non s6 é inevitabel, sen6n que
¢ esencial para que se atinxa a reforma social e a xustiza, ainda que rexeita-
ba a tese da cria loita pola existencia defendida polo darwinismo social. A
clave estaba, daquela, en como responder ao conflito social. E isto, segundo
Dewey, requirfa imaxinacion, intelixencia e un compromiso coa resolucion
de problemas concretos.

A obra resulta, en xeral, una boa e moi recomenddbel introducién ao
pensamento filoséfico de John Dewey pola sua brevidade e claridade de
ideas, asi como pola stia analise dos mais importantes conceptos e teorias
do fil6sofo pragmatista sen caer nin na apoloxia nin na critica pola critica.
Ademais, ofrécenos un punto de vista do pensamento de John Dewey di-
ferente ao de S. Hook ou ao de R. Rorty. Bernstein preséntanos a Dewey
como un reformador incansabel que se puxo como “tarefa por diante” (re)
construir o pensamento occidental mediante o instrumento da intelixencia
e cuxo fin 2 vista seria a consecucion dun ethos democratico, nada mais e
nada menos.

Carlos Mendafia Pardo

